(არაოფიციალური თარგმანი)

3 აგვისტო, 2012

მისი აღმატებულება ბატონი გრიგოლ ვაშაძე,

საქართველოს საგარეო საქმეთა მინისტრი
თქვენო აღმატებულებავ,

გთხოვთ, მიიღოთ ჩემი გულწრფელი მოლოცვა საქართველოსა და იაპონიას შორის დიპლომატიური ურთიერთობების დამყარების 20 წლისთავთან დაკავშირებით.

საქართველოს დამოუკიდებლობის მოპოვების დღიდან, ჩვენს ქვეყნებს შორის ღრმა მეგობრული ურთიერთობები დამყარდა.

საქართველოს პრეზიდენტის მიხეილ სააკაშვილისგან, თქვენი აღმატებულებისგან და ქართველი ხალხისგან ჩვენ მივიღეთ გულთბილი თანაგრძნობა, თანადგომა და დახმარება შარშან, მარტში,  იაპონიის აღმოსავლეთში მომხდარი მიწისძვრის გამო. მინდა ვისარგებლო შემთხვევით და  გამოვხატო თქვენდამი ჩემი მადლიერება. 

მოხარული ვარ, რომ  იაპონიაში თქვენი ბოლო ვიზიტის დროს   მომეცა აზრთა ურთიერთგაცვლის საშუალება ჩვენი ორმხრივი ურთიერთობების შემდგომ განვითარებასთან დაკავშირებით. გარდა ამისა, როგორც ჩვენი შეხვედრისას აღვნიშნე,  იაპონიაში განხორციელებულმა საქართველოს სახელმწიფო საბალეტო დასის წარმოდგენამ, ქალბატონი ნინა ანანიაშვილის ხელმძღვანელობით, შექმნა იაპონელი ხალხის საქართველოსთან დაახლოების შესანიშნავი შესაძლებლობა. მიმაჩნია, რომ კულტურული კავშირები  ჩვენს ქვეყნებს შორის ორმხრივი ურთიერთობების გაღრმავების საწინდარია.

საქართველოს მნიშვნელოვანი ადგილი უკავია კავკასიის რეგიონში მშვიდობისა და სტაბილურობის საკითხში და, აგრეთვე, წარმოადგენს ენერგო-სადისტრიბუციო დერეფანს კასპიის ზღვის აუზში. საქართველოს სტაბილური განვითარება მნიშვნელოვანია იაპონიისთვის.  ამ თვალსაზრისით, იაპონია მხარს უჭერს საქართველოს დემოკრატიისა და საბაზრო ეკონომიკის განვითარების ფარგლებში.

ჩვენმა ქვეყნებმა განავითარეს მჭიდრო და თანამშრომლობითი ურთიერთობა როგორც ორმხრივ, ასევე საერთაშორისო დონეზე ისე, როგორც ეს შეეფერება საერთო ფასეულობებზე დამყარებულ პარტნიორულ ურთიერთობებს. ვისურვებდი, რომ შემდგომშიც გამეგრძელებინა თქვენთან ერთად თანამშრომლობა  ჩვენს ქვეყნებს შორის ურთიერთობათა განსავითარებლად. ასევე, ვიმედოვნებ, რომ ჩვენი თანამშრომლობა საქართველოსთან სუამ-იაპონიის ფარგლებში, გაგრძელდება. 

ვიმედოვნებ, რომ დიპლომატიური ურთიერთობების დამყარების 20 წლისთავი ახალი სტიმული იქნება ქართველი და იაპონელი ხალხების ურთიერთობების გასაძლიერებლად და გასაღრმავებლად.  

გისურვებთ ჯანმრთელობას, წარმატებებს და გიძღვნით ჩემს საუკეთესო სურვილებს ქართველი ხალხის საკეთილდღეოდ.

პატივისცემით,

კოიჩირო გემბა
იაპონიის საგარეო საქმეთა მინისტრი
(ხელმოწერა)
